
திருக்குறள்
1023. குடிசெய்வல் என்னும் ஒருவற்குத் தெய்வம்
மடிதறறுத தான முநதுறும.
தாம்பிறந்த குடியை வளர்ப்பேன் என்று முன்முயற்சி எடுக்கும் ஒருவனுக்கு, தெய்வம் உடையை மடித்துக் கட்டிக் கொண்டு துணை செய்ய முன்வரும்.
தாம்பிறந்த குடியை வளர்க்கும்முயற்சியில் ஈடுபடுவோருக்குக் கடவுள் துணை உண்டு. 1023.
1024. சூழாமல் தானே முடிவுஎய்தும் தம்குடியைத்
தாழாது உஞற்று பவர்க்கு. ஒருவன் தான் பிறந்த குடியை ஆக்கும் முயற்சியைத் தாழாமல் செய்வானாயின் அம்முயற்சி வெற்றிபெறும்.அக்குடி உயர்தல் ஒருதலை.
தாழாது செய்யும் முயற்சிகளால் குடிமேம்பாடு உறுதி என்றுணர்த்தியவாறு. 1024,
1025. குற்றம் இலனாய்க் குடிசெய்து வாழ்வானைச்
சுற்றமாய்ச் சுற்றும் உலகு.
தாண் பிறந்த குடியினருக்குக் குற்றம் செய்யும் இயல்பு இல்லாதவனாகக் குடிமேம்பாட்டுப் பணிகளைச் செய்து வாழ்வோனை இந்த உலகத்தவர் சுற்றமாக ஏற்றுச் சுற்றுவர்.
சுற்றஞ்சூழ வாழ்தலுக்குக் குடி செய்தல் பயன்தரும், 1025.
1026. நல்லாண்மை என்ப ஒருவற்குத் தான்பிறந்த
இல்லாண்மை ஆக்கிக் கொளல்.
ஒருவனுக்கு நல்லாண்மை என்று சிறப்பித்துச்சொல்லப்பெறுவதுதான் பிறந்த குடியைத் தனக்குரிமையாக்கித் தலைவன் ஆதல் ஆம்!
ஒருவனுக்கு அவன் பிறந்த குடியில் பெரும்பாலும் மதிப்பு இருப்பதில்லை. அதனால் இல்லாண்மையை நல்லாண்மை என்று
கூறினார். 1026.
1027. அமர்அகத்து வன்கண்ணர் போலத் தமர்அகத்தும்
ஆற்றுவார் மேற்றே பொறை.
போர்க்களத்தில் வீரமுடையான் ஒருவன் போராடிப் பலரையும் காப்பான். அதுபோலத் தன்னைச் சார்ந்த சுற்றத்தார் பலரின் பொறுப்பையும் ஏற்றுச் செயற்படுவான்கண் பொறுமை உண்டு.
சுற்றத்தார் பலவகை. வாழத் தெரிந்தவர்களும் இருப்பர். வாழ
தவத்திரு குன்றக்குடி அடிகளார் உரை 293

